
Almmi speAjAl – RisttAlAšvuohtA jA eAllinoAidnu 

lea oahppogirji nuoraidskuvlla OEE-fágii. 

Dán oahppogirjjis sáhtát lohkat dan birra mo eallinoainnut 

ipmirduvvojit ja čađahuvvojit máilmmis ja Norggas dán áigge. 

Oaččut maid dieđuid eallinoainnuin mat dál gávdnojit Norggas. 

Girjji sisdoallu čilge olbmo silolaš áššiid birra mat eai oidno 

speadjalis.

ROALD E. KRISTIAN
SEN

Risttalašvuođa mearkkašupmi kultuvrii ja servodateallimii  •  Oahppogirji siiddut 46‐51

Dán risttalaš lávlaga lea Siri, gii lea sápmelaš, čállán. Loga teavstta dárkilit.  
Man láhkai boahtá sámi jurddašanvuohki ovdan dán teavsttas?

Oainnán du

Máilmmis go váccašan 
liekkusvuođa ozadan 
juohke olbmos jearadan 
gos mun gávnnan dan? 
Máilmmis go váccašan 
ráhkesvuođa ozadan 
viimmat ádden mii dat lea 
juohke sajis áiccan de: 
Juohke muoras oainnán du
juohke geađggis oainnán du 
juohke jogas oainnán du 
oainnán du
oainnán du

Orut juohke báikkis – 

Jesus Nasarealaš
váccát miehta maiddái dás 
divrras ráhkesvuođainat 
váimmuid divvut oahpahat 
Jesus buorre ustiban
leat mu čalmmiid rabastan 
du luhtte áinnas háliidan 
orrut, eallit, šaddat ain.

juohke muoras oainnán du 
juohke geađggis oainnán du 
juohke jogas oainnán du 
oainnán du
oainnán du

juohke guolis oainnán du 
juohke eallis oainnán du 
juohke olbmos oainnán du 
oainnán du
oainnán du

‐Orut juohke váimmus –
 
Juohke riikkas oainnán du 
juohke báikkis oainnán du
juohke gilis oainnán du 
oainnán du
oainnán du

